
Врз основа на член 50 став 1 од Законот за локалната самоуправа (Службен Весник на Република Македонија бр.4/2002) и член  38 од Статутот на Општина Пробиштип (Службен Гласник на Општина Пробиштип бр. 4/2005, 25/2014, 29/2015 и 23/2019), Градоначалникот на Општина Пробиштип донесе: 





 ПРАВИЛНИК


    За подготовка на План за користење на годишен одмор и 

начин на користење на годишен одмор во Општина Пробиштип 






Член 1

Со овој Правилник се утврдува начинот на подготовка на Планот за користење на годишен одмор, должината на годишниот одмор, начинот на стекнување право на годишен одмор и условите за користење на годишниот одмор, на вработените во Општина Пробиштип.   
  






Член 2


Секој вработен има право на користење на годишен одмор. Секое откажување од правото на користење на годишен одмор е ништовно. 






Член 3

Вработениот има право на користење на годишен одмор во траење од најмалку дваесет работни дена.

Годишниот одмор со колективен договор може да се продолжи до 26 работни дена.





Член 4
Годишниот одмор на вработениот се определува според следниве критериуми:
	1. Должина на работен стаж, најмногу до три дена:

	- над 1 година до 10 години работен стаж плус 1 работен ден;

	- над 10 години до 20 години работен стаж плус 1 работен ден и

	- над 20 години работен стаж плус 1 работен ден.

	2. Сложеност на работа, согласно нивото на степенот на образование:

	- Работи од I-III степен сложеност – 1 работен ден;

	- Работи од IV-V степен сложеност – 2 работни дена и

	- Работи од VI-VIII степен на сложеност – 3 работни дена.

	3. Работа изложена на висок ризик:

	4. Други социјални и здравствени околности:

	- лице со телесна попреченост 3 работни дена;

	- работник со најмалку 60% телесно оштетување 3 работни дена;

	- самохран родител или старател со дете до 15 години – дополнителни 3 работни дена и

	- самохран родител, родител или старател со дете со попреченост – дополнителни 5 работни дена.








Член 5
Повозрасен работник со наполнети 57 години за жени и 59 години за мажи, инвалид, работник со најмалку 60% телесно оштетување и работник кој негува и чува дете со телесен или душевен недостаток има право на уште три работни дена годишен одмор.





Член 6
Празниците, саботите и неделите и слободните денови, отсуствата поради боледување, како и другите случаи на оправдано отсуство од работа не се пресметуваат во деновите на годишниот одмор.





Член 7
 
Работникот кој за првпат заснова работен однос се стекнува со правото на цел годишен одмор, кога ќе оствари непрекината работа од најмалку шест месеци кај ист работодавач, без оглед на тоа дали работникот работи полно работно време или пократко работно време од полното.

Работникот има право на користење на пропорционален дел на годишниот одмор во вкупен износ од по два дена за секој месец работа, ако:

-       во календарската година во која склучил работен однос не се стекнал со правото на целосен годишен одмор;

-       му престанал работниот однос пред изминувањето на рокот, по истекувањето на кој би добил право на целосен годишен одмор.





Член 8
Годишниот одмор се определува со решение за користење на годишен одмор за секој вработен поединечно, и се издава по донесување на Годишниот план за годишен одмор на Општината за секоја година.





Член 9
Годишниот планот за годишен одмор се донесува најкасно до месец март за тековната година.

Секој вработен до непосредно претпоставниот раководител доставува барање за користење на годишен одмор. Непосредно претпоставениот раководител го одобрува барањете при што води сметка да нема прекин во работниот процес, како и да има присутен вработен кој ќе може да го заменува вработениот за време на неговото отсуство. Одобреното барање се доставува до одговорниот за човечки ресурси кој подготвува план за годишен одмор за сите вработени во Општина Пробиштип. 

Планот за годишен одмор ги содржи следните податоци: Име и презиме, работен стаж, степен на образование, вкупно денови за годишен одмор, прв дел од годишен одмор со број на денови за користење и  со датуми од кога почнува до кога завршува, втор дел од годишен одмор со број на денови за користење и со датуми од кога почнува до кога завршува, трет дел  дел од годишен одмор со број на денови за користење и со датуми од кога почнува до кога завршува и три денови кои вработениот самиот ќе ги определи. 
Образецот Барање за користење на годишен одмор и образец Годишен план за користење на годишен одмор се составен дел на овој правилник.






Член 10
Врз основа на донесениот план за годишен одмор се издава Решение за користење на годишен одмор.  
 Работодавачот е должен на работникот да му издаде решение за правото на користење на годишен одмор.
Годишниот одмор се користи единствено откако ќе биде донесено писмено решение за годишен одмор и додека вакво решение не е донесено, треба да се смета дека годишниот одмор не е одобрен и работникот е должен да се јавува на работа.





Член 11
 
Годишниот одмор по правило се користи во текот на календарската година.
Годишниот одмор може да се користи во повеќе делови во договор со работодавачот, со тоа што еден дел од годишниот одмор мора да трае најмалку две непрекинати работни недели.

Работодавачот е должен на работникот да му обезбеди искористување на две непрекинати работни недели годишен одмор до крајот на тековната календарска година, а остатокот до 30 јуни идната година.

Годишниот одмор којшто не бил искористен во тековната календарска година заради отсутност поради боледување или повреда, породилен одмор или одмор за нега и чување на дете, работникот има право да го искористи до 30 јуни идната календарска година.





Член 12
Работникот го користи годишниот одмор кај работодавачот кај кого стекнал право на негово користење, освен ако со работодавачот поинаку не се договорил.

По престанувањето на работниот однос работодавачот е должен да му даде на работникот потврда за искористен годишен одмор.





Член 13
Годишниот одмор се користи земајќи ги предвид потребите на работниот процес, како и можностите за одмор и рекреација на работникот водејќи сметка за неговите семејни обврски.





Член 14
Во текот на летниот период во месеците јули, август и септември секој вработен има право да користи годишен одмор најмногу до две работни недели, заради давање можност на секој вработен да користи летен одмор. 





Член 15
Работникот има право три дена од годишниот одмор да ги искористи во денови коишто самиот ќе ги определи, ако тоа посериозно не го загрозува работниот процес, за што мора да го извести работодавачот најдоцна три работни  дена пред користењето.  





Член 16
Во случај на итна и неодложна потреба (работи кои независат од волјата на вработениот и не можат однапред да се предвидат), вработениот има право да искористи еден ден од деновите наведени во предходниот член, за што до крајот на работното време во денот на настанувањето на потребата за истото ќе го извести работодавачот.





Член 17
 За користењето на деновите работодавачот е должен да издаде решение против кое вработениот има право на жалба.





Член 18
Овој правилник влегува во сила со донесувањето. 

Изготвил, 






Општина Пробиштип

Јованка Данева





      Градоначалник 








   Драган Анастасов 

Образец 1 








ДО







ОПШТИНА ПРОБИШТИП






БАРАЊЕ




За користење на годишен одмор


Јас _______________________________________ барам да користам __________ дел од годишен одмор за ______________ година во трање од ______________  работни денови.

Одобрил, 







Барател, 

Рак. на одделение




 

Образец 2





ГОДИШЕН ПЛАН 


За користење на годишен одмор за _______ година 

